
আপনার তথ্য কীভাবে ব্যবহার করা হবে এবং গবেষণার সঙ্গে জড়িত ব্যক্তিদের সম্পর্কে আরও জানুন

কারা আমার তথ্য সংগ্রহ করছে?
আপনার তথ্য লিডস ইনস্টিটিউট অব ক্লিনিকাল ট্রায়ালস রিসার্চ, লিডস বিশ্ববিদ্যালয়ের মধ্যে চিকিতসাগত ট্রায়ালের গবেষণা শাখা [ক্লিনিকাল ট্রায়ালস রিসার্চ ইউনিট] দ্বারা সংগ্রহ করা হবে। আপনি আমাদের কাজ সম্পর্কে আরও জানতে পারবেন এখানেঃ https://ctru.leeds.ac.uk/ 
কী তথ্য সংগ্রহ করা হয়, কীভাবে এটি সংগ্রহ করা হয় এবং মানুষের তথ্য নিরাপদ ও সঠিকভাবে ব্যবহার করা হয় তা নিশ্চিত করার সামগ্রিক দায়িত্ব লিডস বিশ্ববিদ্যালয়ের উপর বর্তায়।  আপনার তথ্য কীভাবে ব্যবহার করা হয়েছে বা করা হবে সে সম্পর্কে আপনি যদি বিশ্ববিদ্যালয়ের কারোর সঙ্গে যোগাযোগ করতে চান, তাহলে অনুগ্রহ করে নিচে দেখুন। আপনার জন্য এটি কী অর্থ বহন করে সে সম্পর্কে আরও জানতে এখানে বিস্তারিত নির্দেশিকাটি দেখুনঃ https://ctru.leeds.ac.uk/privacy-cookies/ctru-comprehensive-privacy-guide/ 
আমরা যা কিছু করি তার মধ্যে তথ্য সুরক্ষার নীতিগুলি অনুসরণ করা হচ্ছে তা নিশ্চিত করব। এর অর্থ হলো আমরা আপনার তথ্য সুরক্ষিত রাখব, যতক্ষণ আমাদের প্রয়োজন ততক্ষণ এটি ধারণ করে রাখব, কেবলমাত্র সুনির্দিষ্ট, প্রয়োজনীয় উদ্দেশ্যে আমাদের দরকারি ন্যূনতম তথ্য ব্যবহার করব এবং আমরা কীভাবে আপনার তথ্য ব্যবহার করছি সে ব্যাপারে আমরা আপনার সাথে উন্মুক্ত, স্বচ্ছ এবং ন্যায্য থাকব। আমরা কীভাবে তথ্য সুরক্ষার নীতিগুলি অনুসরণ করি সে সম্পর্কে আপনি বিস্তারিত নির্দেশিকা থেকে আরও বেশি জানতে পারেন।
কী কী তথ্য সংগ্রহ করা হবে এবং তা কী জন্য ব্যবহার করা হবে?
আপনি যদি এই গবেষণায় অংশ নিতে সম্মত হন, তাহলে আমাদেরকে আপনার এবং আপনার স্বাস্থ্য সম্পর্কিত কিছু তথ্য সংগ্রহ ও ব্যবহার করতে হবে। গবেষণা পরিচালনা করা, গবেষণার ফলাফল তৈরি করা এবং আপনি এবং গবেষণায় অংশগ্রহণকারী অন্যান্য ব্যক্তিরা যাতে নিরাপদ থাকেন তা নিশ্চিত করার জন্য আমরা কেবলমাত্র আমাদের যা প্রয়োজন তা ব্যবহার করব। 
এই গবেষণাটি জনস্বার্থে, যার অর্থ হলো আমাদের ফলাফলগুলি ভবিষ্যতে রোগীদের স্বাস্থ্যসেবা উন্নত করতে ব্যবহৃত হবে। এই জন্য, আপনি যদি গবেষণায় অংশ নিতে সম্মত হন, তাহলে আমরা আপনার স্বাস্থ্য সম্পর্কিত সংবেদনশীল তথ্য সহ আপনার সম্পর্কে তথ্য ব্যবহার করতে পারব।
বিশেষ করে, আমরা আপনার সম্পর্কে তথ্য যেভাবে ব্যবহার করব তা হলোঃ
· গবেষণা পরিচালনা করা, পরিচালনার ফলাফল তৈরি করার এবং গবেষণায় যোগ দেওয়া আপনার জন্য নিরাপদ এবং উপযুক্ত কিনা তা নিশ্চিত করার জন্য আমরা আপনার কাছ থেকে এবং আপনার মেডিকেল নোটগুলি থেকে তথ্য ব্যবহার করব। আমরা আপনার গবেষণা বিষয়ক ডাক্তার বা নার্সের কাছ থেকে আপনার স্বাস্থ্য সম্পর্কে তথ্য এবং আপনার মেডিকেল নোট সংগ্রহ করব যাতে এটি আপনি এবং অন্যরা নিরাপদ থাকে তা নিশ্চিত করতে সহায়তা করে। 
· আমরা আপনার স্বাক্ষরিত সম্মতিপত্রের একটি কপি সংগ্রহ করব যাতে আমরা নিশ্চিত হতে পারি যে আপনি গবেষণায় অংশ নিতে সম্মত হয়েছেন। 
· আমরা গবেষণার প্রশ্নাবলীতে সরাসরি আপনার কাছ থেকে আপনার এবং আপনার স্বাস্থ্য বিষয়ক তথ্য সংগ্রহ করব। আমরা এই তথ্য ব্যবহার করে গবেষণার ফলাফল তৈরি করব। 
· কখনও কখনও নির্দিষ্ট চিকিৎসাগত পরিস্থিতিতে আমাদেরকে পরামর্শ দেওয়ার জন্য আমাদের সাথে কাজ করা ডাক্তারদের জিজ্ঞাসা করতে হয়। ডাক্তারদের এটি করতে সাহায্য করার জন্য, আমাদের আপনার মেডিকেল নোটের কিছু অংশের অনুলিপি বা স্ক্যান সংগ্রহ করতে হতে পারে। আমাদের কাছে পাঠানোর আগে এগুলি থেকে আপনাকে শনাক্তকারী কোনও বিস্তারিত বিবরণ থাকলে তা সরিয়ে ফেলা হয়। 
· আপনি যদি এই গবেষণায় অংশ নেন, তাহলে আমরা আপনাকে গবেষণার প্রশ্নাবলী এবং [স্মরণ করিয়ে দেওয়ার জন্য] রিমাইন্ডার পাঠাব যাতে আপনি গবেষণার প্রশ্নাবলী সম্পূর্ণ করতে পারেন। এটি করার জন্য, আমাদেরকে আপনার ঠিকানা, ইমেইল ঠিকানা এবং ফোন নম্বর সংগ্রহ করতে হবে। আমরা এগুলো শুধুমাত্র এখানে উল্লিখিত উদ্দেশ্য সাধনে ব্যবহার করব।
· আপনি যদি সম্মত হন যে এই গবেষণার সময় সংগৃহীত কম মাত্রার সিটি স্ক্যান এবং বুকের এক্স-রে সহ আপনার বেনামী তথ্য ভবিষ্যতে অন্যান্য গবেষণাকে সমর্থন করার জন্য ব্যবহার করা যেতে পারে, তবে এটি অন্যান্য গবেষকদের সাথে শেয়ার করা যেতে পারে। এই গবেষণায় কৃত্রিম বুদ্ধিমত্তা (এআই) যুক্ত থাকার সম্ভাবনা রয়েছে। অধিকতর গবেষণার ফলাফল সম্পর্কে আপনাকে কোনও প্রতিক্রিয়া দেওয়া হবে না এবং এটি আপনার স্বাস্থ্য সম্পর্কে সিদ্ধান্ত নিতে ব্যবহার করা হবে না। 
· আপনার প্রশ্নাবলীর প্রতিক্রিয়া এবং আপনার সম্পর্কে কিছু তথ্য, এবং আপনার পরীক্ষা ও চিকিৎসা, এক্সেটার বিশ্ববিদ্যালয়ের গবেষণা দলের সদস্যদের সাথে শেয়ার করা হবে। আপনাকে ব্যক্তিগতভাবে শনাক্ত করা হবে না। এটা হলো বুকের এক্স-রে-এর পরিবর্তে কম মাত্রার [লো-ডোজ] সিটি স্ক্যান করা এনএইচএস-এর জন্য ভাল সাশ্রয়ী হতে পারে কিনা তা খুঁজে দেখতে তাদের সাহায্য করার জন্য।
আপনি যদি এগুলির যেকোনও একটির সম্পর্কে আরও জানতে চান, অনুগ্রহ করে আপনার তথ্য কীভাবে ব্যবহার করা হয় সে সম্পর্কে বিস্তারিত নির্দেশিকাটি দেখুন। 
গবেষণা দলের মধ্যে কারা আমার তথ্য দেখবেন?
আমরা নিশ্চিত করব যে শুধুমাত্র লিডস বিশ্ববিদ্যালয়ের সেই সব লোকজন আপনার তথ্য দেখতে পাবেন যাদের গবেষণা পরিচালনা করা বা বিশ্লেষণ করার জন্য এগুলো দেখা প্রয়োজন। 
আমার তথ্য আর কারা কারা দেখবেন?
কিছু নির্দিষ্ট পরিস্থিতি রয়েছে যেখানে আমাদের অন্যান্য ব্যক্তি বা অন্যান্য সংস্থার সাথে তথ্য শেয়ার করে নেওয়ার প্রয়োজন হয়। আমরা এটি সব সময় সতর্কতার সাথে এবং কেবলমাত্র তখনই করব যখন এটি সত্যিই প্রয়োজন হবে। যখনই সম্ভব তখনই আমরা আপনাকে শনাক্ত করতে পারে এমন সব তথ্য শেয়ার করা এড়িয়ে চলব। আমরা কখনই আপনার তথ্য বিক্রি করব না বা তাদের কাছে হস্তান্তর করব না যারা এটি বিক্রি করবে। আমরা কেবল তখনই তথ্য শেয়ার করব যখন এটি গবেষণার জন্য প্রয়োজনীয়, আপনার সুরক্ষা বা অন্যের সুরক্ষার জন্য বা জনস্বার্থে প্রয়োজনীয়। আমরা যে তথ্য শেয়ার করি তা আপনার জন্য প্রাপ্তব্য ভবিষ্যতের পরিষেবাগুলি যেমন বীমা সম্পর্কে সিদ্ধান্ত নিতে ব্যবহার করা হবে না।

আমরা নিম্নলিখিত কারণগুলির জন্য আপনার তথ্য শেয়ার করব। আপনি বিস্তারিত নির্দেশিকায় এগুলি সম্পর্কে আরও জানতে পারেন।
· গবেষণার কিছু অংশ পরিচালনা ও বিশ্লেষণ করার জন্য, আমাদেরকে আপনার তথ্য লিডস বিশ্ববিদ্যালয়ের বাইরের সহযোগীদের (যেমন ডাক্তার, পরিসংখ্যানবিদ বা অন্যান্য বিশেষজ্ঞ) সাথে শেয়ার করতে হবে। 
· আপনাকে এবং অন্যান্য লোকদেরকে নিরাপদ রাখতে, আমাদের অনুমোদিত সংস্থাগুলির সাথে আপনার স্বাস্থ্য সম্পর্কিত ঘটনা সম্পর্কে কিছু তথ্য শেয়ার করতে হবে। এই সংস্থাগুলির কোনওটিই এই তথ্যসমূহ থেকে আপনাকে আলাদাভাবে শনাক্ত করতে পারবে না।
· গবেষণার অগ্রগতি সম্পর্কে অনুমোদিত ব্যক্তিদের কাছে রিপোর্ট করার জন্য, আমাদের গবেষণা নৈতিকতা কমিটি যারা এই গবেষণাটি অনুমোদন করেছে তারা সহ কিছু অনুমোদিত সংস্থার সাথে কিছু মৌলিক তথ্য শেয়ার করতে হবে। এই সংস্থাগুলির কোনওটিই এই তথ্যসমূহ থেকে আপনাকে আলাদাভাবে শনাক্ত করতে পারবে না। 
· জনস্বার্থে অন্যান্য গবেষকদের ভবিষ্যতের গবেষণা চালানোর অনুমতি দিতে। আমরা সমস্ত উপযুক্ত অনুমোদন সহকারে কেবলমাত্র মূল্যবান বা কার্যকর গবেষণার জন্য আপনার তথ্য শেয়ার করব। আমরা আপনার তথ্য এমনভাবে শেয়ার করব যাতে লিডস বিশ্ববিদ্যালয়ের বাইরের গবেষকরা আপনাকে শনাক্ত করতে না পারেন। আপনার তথ্য শেয়ার করা হবে না যদি আপনি স্পষ্ট করে বলে থাকেন যে আপনি চান না এটি শেয়ার করা হোক।
· আমরা লিডস বিশ্ববিদ্যালয়ের ভেতরের বা বাইরের অতিরিক্ত গবেষণা প্রকল্পের জন্যও গবেষণার তথ্য ব্যবহার করতে পারি। আমরা সমস্ত উপযুক্ত অনুমোদন সাপেক্ষে কেবলমাত্র মূল্যবান প্রকল্পগুলির জন্য এটি করতে সম্মত হব এবং আমরা মূল গবেষণা দলের বাইরের গবেষকদের সাথে কোনও স্পষ্টভাবে শনাক্তযোগ্য তথ্য শেয়ার করব না।
· সংরক্ষণের জায়গার সীমাবদ্ধতার কারণে, আমরা গবেষণার মূল অংশ শেষ হওয়ার পরে কিছু সময়ের জন্য লিডস বিশ্ববিদ্যালয় থেকে নিরাপদে তথ্য সংরক্ষণ করব। আমাদের জন্য এটি করার জন্য আমরা যে আর্কাইভিং [সংরক্ষণকারী] সংস্থাগুলি ব্যবহার করি তারা কেবল আপনার তথ্য সংরক্ষণ করবে এবং এটি অ্যাক্সেস করবে না বা আপনার বিস্তারিত বিবরণ দেখবে না। 
আমি কি আমার তথ্য দেখতে পারি, অথবা আপনাকে তা সংশোধন করতে বলতে পারি?
সাধারণত, যখন কোনও প্রতিষ্ঠান বা সংস্থার কাছে আপনার সম্পর্কে তথ্য থাকে, তখন আপনি যে কোনও সময় সেই তথ্য অ্যাক্সেস করতে চাইতে পারেন, অথবা সংশোধন করার প্রয়োজন হলে তাদেরকে এটি সংশোধন করতে বলতে পারেন। তবে, জনস্বার্থে গবেষণার জন্য ব্যবহৃত তথ্যের ক্ষেত্রে এটি সমানভাবে প্রযোজ্য নয়, কারণ লোকদেরকে তাদের তথ্য অ্যাক্সেস বা পরিবর্তন করার অনুমতি দেওয়া হলে তা গবেষণার মানকে ক্ষতিগ্রস্থ করতে পারে। অতএব আপনি আপনার সম্পর্কে আমাদের কাছে থাকা তথ্য অ্যাক্সেস বা সংশোধন করতে চাইতে পারবেন না। তবে, আমরা যে তথ্য সংগ্রহ করব তার বেশিরভাগই আপনার মেডিকেল নোটে থাকবে, যা আপনি চাইলে অ্যাক্সেস করতে পারবেন। আপনি যদি আপনার প্রাপ্ত পরিচর্যা সম্পর্কে আরও তথ্য চান তাহলে আপনার গবেষণা বিষয়ক ডাক্তার এবং নার্সের সাথে কথা বলতে হবে।
আপনি যদি আমাদের গবেষণায় ব্যবহারের জন্য যোগাযোগের বিবরণ (ঠিকানা, ইমেইল ঠিকানা, ফোন নম্বর) প্রদান করে থাকেন তবে এগুলির কোনোটি পরিবর্তন হলে তা খুঁজে বের করা আমাদের জন্য গুরুত্বপূর্ণ। অনুগ্রহ করে আপনার গবেষণা বিষয়ক ডাক্তার বা নার্সকে কোনও পরিবর্তন সম্পর্কে জানান যাতে তারা আমাদের জানাতে পারে। অন্যথায়, আমরা আপনার সাথে যোগাযোগ হারিয়ে ফেলতে পারি বা আপনার আগের বিস্তারিত যোগাযোগের বিবরণে আপনাকে বার্তা পাঠাতে পারি।
আমার তথ্য কতদিন ধরে সংরক্ষণ করা হবে?
আপনি যদি এই গবেষণায় অংশ নিতে সম্মত হন, তাহলে আমাদের গবেষণা শেষ হওয়ার পর অন্তত 15 বছর ধরে আপনার তথ্য ধারণ করে রাখতে হবে। গবেষণা সম্পর্কিত আইন এবং অন্যান্য নিয়ম মেনে চলার জন্য আমাদের এটি করা দরকার, যেটি বলে যে গবেষণা শেষ হওয়ার পরে কিছু সময়ের জন্য ফলাফলগুলি অবশ্যই পরীক্ষা করে দেখা সম্ভব হতে হবে। আমরা এই সময়ের মধ্যে আপনার তথ্য সুরক্ষিত রাখব। ব্যবহারিক কারণে, আমরা হয়তো নামীদামী আর্কাইভিং কোম্পানিগুলিকে আমাদের পক্ষ থেকে লিডস বিশ্ববিদ্যালয় থেকে দূরে নিরাপদে তথ্য সংরক্ষণ করার জন্য বলতে পারি। এই সময় শেষে, আমরা আপনার তথ্য নিরাপদে নষ্ট করে ফেলব। 
আমি যদি গবেষণায় অংশগ্রহণ করা থেকে বিরত থাকি, তাহলে কী হবে?
আপনি যদি সিদ্ধান্ত নেন যে আপনি যে কোনও কারণে আপনার সমস্ত গবেষণার জন্য আসা [ভিজিট] বন্ধ করতে চান, তবে গবেষণার ফলাফলগুলি নির্ভরযোগ্য কিনা তা নিশ্চিত করার জন্য আমাদের আপনার সম্পর্কে আমাদের কাছে থাকা তথ্যগুলি রেখে দিতে হবে।
সাধারণত, যখন কোনও প্রতিষ্ঠান বা সংস্থার কাছে আপনার সম্পর্কে তথ্য থাকে, তখন আপনি তাদের এটি মুছে ফেলতে বলতে পারেন, অথবা কোনও নির্দিষ্ট উদ্দেশ্যে এটি ব্যবহার না করতে বলতে পারেন। যাইহোক, গবেষণার জন্য ব্যবহৃত তথ্যের ক্ষেত্রে এটি সমানভাবে প্রযোজ্য নয়, কারণ লোকেরা যদি তাদের তথ্য মুছে ফেলতে বা অপসারণ করতে পারেন তবে এটি গবেষণার মানকে ক্ষতিগ্রস্থ করবে। আমাদেরকে গবেষণা সম্পর্কিত আইন এবং অন্যান্য নিয়মগুলিও মেনে চলতে হবে যেটি বলে যে আমাদের গবেষণা শেষ হওয়ার পরে কিছু সময়ের জন্য গবেষণায় ব্যবহৃত সমস্ত তথ্য রেখে দিতে হবে। আপনি যদি এই গবেষণায় অংশ নিতে সম্মত হন, তাহলে আমাদের পক্ষে পরবর্তিতে আপনার তথ্য অপসারণ করা বা মুছে ফেলা সম্ভব হবে না, যদিও আপনি আমাদের নির্দিষ্ট সময়ের পরে আর কোনও তথ্য সংগ্রহ না করার জন্য বলতে পারেন।
আপনি যদি অংশগ্রহণ করা বন্ধ করে দেন তবে আপনার তথ্যের কী হবে সে সম্পর্কে আরও কিছু বিষয় আপনার জানা উচিতঃ
· আপনি যদি সমস্ত স্টাডি ভিজিট [গবেষণার জন্য আসা] বন্ধ করে দেন, তাহলে আপনার গবেষণা বিষয়ক ডাক্তার এবং নার্সের সঙ্গে আলোচনা করা উচিত। আপনি যদি তখনও মাঝে মাঝে নিয়মিত পরিদর্শনের জন্য আপনার হাসপাতালে যান, আমরা আপনার গবেষণা বিষয়ক ডাক্তার বা নার্সের কাছ থেকে এই পরিদর্শনগুলি সম্পর্কে জানতে চাইব, যদি সেগুলি এই গবেষণার সাথে প্রাসঙ্গিক হয়। এভাবে, আপনি তখনও গবেষণায় অবদান রাখতে পারেন এবং আপনি আর কোনও সময় না দিয়েও গবেষণার ফলাফলগুলিকে আরও নির্ভরযোগ্য করে তুলতে সাহায্য করতে পারেন। যাইহোক, আপনি আপনার গবেষণা বিষয়ক ডাক্তার বা নার্সকে বলতে পারেন যে আপনি আমাদের কাছে আর কোনও তথ্য পাঠাতে চান না এবং তারা নিশ্চিত করবে যে আপনার ইচ্ছার প্রতি সম্মান দেখানো হচ্ছে। 
· আপনি যদি আপনার হাসপাতালে কাউকে না বলে গবেষণা জন্য আসা বন্ধ করে দেন, অথবা আপনি আপনার যোগাযোগের বিস্তারিত বিবরণ পরিবর্তন করেন বা বাড়ি চলে যান এবং আপনার হাসপাতালকে অবহিত না করেন, তাহলে তারা আপনার সাথে যোগাযোগ হারিয়ে ফেলবে। যদি এমনটি ঘটে, তাহলে আমরা আপনার গবেষণা বিষয়ক ডাক্তার বা নার্সকে আপনি ঠিক আছেন কিনা এবং এখনও খুশিমনে গবেষণায় অংশ নিতে চান কিনা জানতে আপনার জিপি-র সাথে যোগাযোগ করতে বলতে পারি।
আপনি যদি গবেষণায় অংশ নেওয়া বন্ধ করেন তবে আপনার তথ্যের কী হতে পারে সে সম্পর্কে আপনি আরও জানতে চান, আমরা যে উপায়ে আপনার তথ্য ব্যবহার করি আমাদেরকে কেন সেটি করা দরকার তা সহ, অনুগ্রহ করে বিস্তারিত নির্দেশিকাটি দেখুন।
আমার তথ্য কীভাবে ব্যবহার করা হচ্ছে সে সম্পর্কে আমার উদ্বেগ থাকলে কী হবে?
এই গবেষণায় আপনার অংশগ্রহণ সম্পর্কে কোনও প্রশ্নের জন্য আপনার গবেষণার ডাক্তার বা নার্সের সাথে প্রথমে যোগাযোগ করা উচিত। আপনার যদি এখনও এমন প্রশ্ন থাকে যেগুলোর তারা উত্তর দিতে পারে না এবং এই নথিগুলোর কোনোটিতে তার উত্তর দেওয়া হয়নি, তবে আপনি লিডস বিশ্ববিদ্যালয়ের ডেটা প্রোটেকশন অফিসারের (আপনার তথ্য কীভাবে ব্যবহৃত হয় তার সাথে সম্পর্কিত কোনও বিষয়ের জন্য বিশ্ববিদ্যালয়ের প্রধান যোগাযোগ) সাথে যোগাযোগ করতে পারেন। আপনি নিচের যে কোনও যোগাযোগের বিবরণ ব্যবহার করে এটি করতে পারেন। আপনি যদি তাদের সাথে যোগাযোগ করেন তবে অনুগ্রহ করে এই গবেষণার নাম (মেডলি [MEDLEY]) এবং ক্লিনিকাল ট্রায়ালস রিসার্চ ইউনিট উল্লেখ করুন।
· ইমেইল: DPO@leeds.ac.uk  
· টেলিফোন নম্বর: +44 (0) 113 343 7641
· তথ্য সুরক্ষা বিষয়ক সমস্যার জন্য ডাক ঠিকানা: লিডস বিশ্ববিদ্যালয়, রুম 11.72 ইসি স্টোনার বিল্ডিং, লিডস, LS2 9JT
আপনি যদি কোনো প্রশ্ন বা অভিযোগের প্রতিক্রিয়া নিয়ে সন্তুষ্ট না হন বা বিশ্বাস করেন যে আপনার তথ্য ভুল বা অবৈধভাবে ব্যবহার করা হচ্ছে, তাহলে আপনার তথ্য কমিশনার অফিসের সাথে যোগাযোগ করা উচিত:
· সাধারণ ওয়েবসাইট: ico.org.uk
·  আইসিও [ICO]-এর সাথে যোগাযোগের ওয়েবসাইটের ঠিকানা: https://ico.org.uk/global/contact-us
· টেলিফোন নম্বর: 0303 123 1113
· ডাক যোগাযোগের ঠিকানা: তথ্য কমিশনার অফিস, ওয়াইক্লিফ হাউস, ওয়াটার লেন, উইলমস্লো, চেশায়ার, SK9 5AF
কারা এই গবেষণার আয়োজন করেছে, পর্যালোচনা করেছে এবং অর্থায়ন করেছে এবং কারা এর তত্ত্বাবধান করবে?
মেডলি জাতীয় স্বাস্থ্য গবেষণা ইনস্টিটিউটের স্বাস্থ্য প্রযুক্তি মূল্যায়ন (এইচটিএ) প্রোগ্রাম দ্বারা পর্যালোচনা করা হয়েছে এবং অর্থায়ন করা হয়েছে এবং লিডস বিশ্ববিদ্যালয়ের ক্লিনিকাল ট্রায়ালস রিসার্চ ইউনিট এটির আয়োজন করেছে। এছাড়াও, এনএইচএস-এর সমস্ত গবেষণা একটি গবেষণা নৈতিকতা [রিসার্চ এথিকস] কমিটি নামক একটি স্বাধীন গোষ্ঠীর দ্বারা খতিয়ে দেখা হয়। এই কমিটি রোগীদের নিরাপত্তা, অধিকার, সুস্থতা এবং মর্যাদা সুরক্ষার জন্য রয়েছে (এথিকস রেফারেন্সঃ 25/WS/0008) এই গবেষণাটি রোগীদের দ্বারাও পর্যালোচনা করা হয়েছে। 

